
SALAMIN NG KULTURA: WIKANG PILIPINO

ni: PHOEMELA RIEL V. SECRETO

I
Mabuhay, Wikang Filipino sa ating bansa,
Sa bawat salita'y may kasaysayan at diwa,
Mga kwento ng bayan sa iyo'y buhay,

Yamang kultura'y sa iyo sumasalay.

II
Sa bukang-liwayway ng mga ninuno,
Sa mga epiko't alamat ika'y sumiklo,
Mga bayani'y nagtagumpay sa iyo'y nag-aalay,

Wikang Filipino, sa puso'y nag-aalab at itinataglay.

I11
Sa bawat awit at tula ika'y sumasalamin,
Sa mayamang kultura sa'ting mga damdamin,
Sa pag-ibig at pakikibaka, ika'y naging sandigan,

Wikang Filipino, tagapagtanggol ng bayan.

v
Sa harana ng mga kundiman ika'y bumibigkas,
Sa sayaw ng tinikling ika'y pumapaspas,
Mga kasuotan at pagkain, sa iyo'y buhay,

Wikang Filipino, tagapag-ugnay ng bawat kulay.

v
Sa mga bayanihan at pista, ika'y naririnig,
Sa bawat dalangin sa iyo'y nagpipintig,
Kultura'y nagkakaisa sa mga ritwal at dasal,

Wikang Filipino, sa Diyos at bayan ay mahal.

VI
Sa silong ng karunungan, ika'y gabay,
Sa bawat paaralan ika'y naghahatid ng tagumpay,
Mga pangarap ng kabataan, sa iyo'y umaasa,

Wikang Filipino, salamin ng ating diwa't pag-asa.

